
2. ԿԵՆՏՐՈՆԻ ԿԱՌԱՎԱՐՈՒՄԸ 

2.1. Կենտրոնը ղեկավարում է տնօրենը, ում նշանակում և պաշտոնից ազատում է 

Համալսարանի ռեկտորը՝ ՀՀ օրենսդրությամբ սահմանված կարգի համաձայն: 

2.2. Կենտրոնի տնօրենն անմիջականորեն ենթակա և հաշվետու է Համալսարանի 

ռեկտորին, հաշվետու է նաև Ուսումնամեթոդական գործընթացի կառավարման 

կենտրոնի պրոռեկտոր-տնօրենին և Պոռեկտոր-աշխատակազմի ղեկավարին: 

2.3. Կենտրոնի տնօրենի և աշխատակիցների իրավունքները, 

պարտականությունները և գործառույթները սահմանվում են Համալսարանի 

ռեկտորի հետ կնքվող աշխատանքային պայմանագրերով, վերջիններիս կից 

պաշտոնի նկարագրերով և այլ ներքին իրավական ակտերով:  

2.4. Կենտրոնի աշխատակիցներն անմիջականորեն ենթակա և հաշվետու են 

Կենտրոնի տնօրենին: 

2.5. Կենտրոնի տնօրենի բացակայության դեպքում նրա գործառույթները 

ժամանակավորապես կարող է իրականացնել Համալսարանի ռեկտորի 

հրամանով նշանակված անձը: 

 

 

3. ԿԵՆՏՐՈՆԻ ՆՊԱՏԱԿՆ ՈՒ ԽՆԴԻՐՆԵՐԸ 

3.1. Կենտրոնի գործունեության հիմնական նպատակն է՝ խթանել 

միջազգայնացումը և սոցիալական գործընկերությունը, բարելավել տրամադրվող 

ծառայությունները: Կենտրոնն իր գործունեությունը պետք է իրականացնի ՊԻԳԲ 

շրջափուլի հետևողական կիրառմամբ և համապարփակ ապահովմամբ (տե՛ս՝ 

Հավելված 1): 

 

3.2. Կենտրոնի գործունեության հիմնական խնդիրներն են. 

 

3.2.1. Միջազգայնացում և համագործակցություն. 

• Հիմնադրամի միջազգայնացման հայեցակարգի մշակում, ներդրում և 

լավարկում՝ շահառուների ու շահակիցների կարիքներին համահունչ և 

վերջիններիս ակտիվ ներգրավմամբ:  

• Միջազգային համագործակցության շրջանակների ընդլայնում և ոլորտների 

բազմազանեցում՝ խթանելով ակադեմիական շարժունությունը: 

• Սփյուռքի հայկական գաղթօջախներում հայապահպանության օժանդակում: 

 

3.2.2. Բարձրորակ մարդկային ռեսուրսներ. 

• Գործընկեր համալսարանների, գիտական և հետազոտական կազմակերպութ-

յունների մասնագետների ներգրավում ուսումնական և հետազոտական 

գործընթացներում: 

• Հաջողված գործատուների, արհեստավարժ մասնագիտական կադրերի 

ներգրավում ուսումնական և հետազոտական գործընթացներում: 

 

3.2.3. Հասարակական պատասխանատվություն. 

• Հասարակայնության հետ կապերի բարելավում և համալսարանի հեղինակու-

թյան բարձրացում: 

• Հետադարձ կապի ապահովման բարելավված ընթացակարգերի և 

մեխանիզմների մշակում ու ներդրում: 

• Կամավորության մշակույթի ձևավորում և խթանում: 

• ՇՊՀ-ի ներգրավվածության ապահովում բուհերի վարկանիշային 

համակարգերում: 

 

3.2.4. Բարձրորակ և մրցունակ լրացական կրթական 

ծառայություններ/դասընթացներ. 

• Հիմնադրամի շահառուների և շահակիցների կրթական լրացուցիչ կարիքների 

պահանջներին համահունչ ոչ ֆորմալ կրթական, խորհրդատվական ծառայու-

թյունների ներդրում (առկա, հեռավար և/կամ հիբրիդային տարբերակներով): 

• Հանրային պահանջարկ ունեցող, աշխատաշուկայի և հիմնադրամի շահառու-

ների և շահակիցների պահանջներին համահունչ լրացական դասընթացների 

ներդրում (առկա, հեռավար և/կամ հիբրիդային տարբերակներով): 

 

4. ԿԵՆՏՐՈՆԻ ԳՈՐԾԱՌՈՒՅԹՆԵՐԸ 

Կենտրոնը. 

4.1. Համալսարանի զարգացման ռազմավարական ծրագրի հաստատումից հետո, 

վերջինիս համապատասխան, մինչև նոր ուսումնական տարվա սկիզբը ռեկտորի 

հաստատմանն է ներկայացնում իր հնգամյա և դրանից բխող՝ ամենամյա 

աշխատանքային պլանները: 

4.2. Համալսարանի Կանոնադրության համաձայն՝ գիտական խորհրդին է 

ներկայացնում իր գործունեության մասին ամենամյա հաշվետվությունը: 

4.3. Հանրությանն իրազեկում է Համալսարանիւ նպատակների ու գործունեության 

հիմնական ոլորտների, իրականացված ու նախատեսվող գործողությունների 

մասին:  

4.4. Մշակում և ներդնում է Համալսարանի արտաքին համագործակցությանն ու 

միջազգայնացմանն ուղղված ռազմավարություն, համապատասխան 

ընթացակարգեր և կազմակերպում ու համակարգում դրանց իրականացման 

գործընթացը: 

4.5. Վերլուծում է Համալսարանի արտաքին համագործակցության հեռանկարային 

ուղղությունների վերաբերյալ ձեռք բերված տեղեկատվությունը և 

համապատասխան առաջարկություններ ներկայացնում բուհի ռեկտորին: 

4.6. Ներկայացնում է առաջարկություններ Համալսարանի տեղեկատվական, 

գովազդային քաղաքականության ընթացակարգերի լավարկման վերաբերյալ՝ 

հիմք ընդունելով «ՇՊՀ կանոնադրությունը», «ՇՊՀ զարգացման ռազմավարական 

ծրագիրը»: 

4.7. Հնարավորինս արագ արձագանքում է հետադարձ կապի միջոցով ներքին ու 

արտաքին շահառուներից ստացված հաղորդագրություններին ու հարցումներին: 

4.8. Հանրության շրջանում տեղեկատվություն է տարածում Համալսարանում գործող 

մասնագիտությունների վերաբերյալ՝ տեսանյութերի, տպագիր նյութերի, 

աշխատանքային այցերի և այլ միջոցներով: 

4.9. Արտաքին շահառուների համար կազմակերպում և համակարգում է կրթական 

խորհրդատվական ծառայություններ, վերապատրաստումներ՝ ըստ 

համապատասխան ոլորտների: 

4.10.  Համակարգում է գործընկեր համալսարանների, գիտահետազոտական 

կազմակերպությունների մասնագետների, ինչպես նաև գործատուների՝ 

ուսումնական և գիտահետազոտական գործընթացներում ներգրավելու 

աշխատանքները: 

4.11.  Իրազեկում է Համալսարանի կառուցվածքային ստորաբաժանումներին 

հանրապետական ու միջազգային համագործակցության ծրագրերի մասին: 

4.12.  Կազմակերպում և համակարգում է Համալսարանի արտագնա և ներգնա 

շահառուների՝ հանրապետական և/կամ միջազգային ակադեմիական 

շարժունության ու փոխանակման ծրագրերին դիմելու, մասնակցելու 

գործընթացը:   

4.13. Խթանում և լուսաբանում է ՇՊՀ-հանրություն կապերի ընդլայնումն ու 

բազմազանեցումը, ինչպես նաև դրանց իրականացման որակի բարելավումը՝ 

«Համալսարանական լրագիր» պարբերական ծրագրի, հաղորդումների, ՇՊՀ 

կայքէջի ու սոցիալական ցանցերի միջոցով (YouTube, Facebook, LinkedIn, 

Instagram, Twitter): 

4.14. Պարբերաբար իրականացնում է հասարակական կարծիքի, հետադարձ 

կապի արդյունքների ուսումնասիրություն և մշտադիտարկում: 

4.15. Կազմակերպում և համակարգում է Սփյուռքի հայկական համայնքների 

հետ համագործակցություն հաստատելու աշխատանքները: 

4.16. Իր գործառույթների շրջանակներում աջակցում է որակի ներքին 

ապահովման, կառավարման և մշտադիտարկման աշխատանքներին: 

4.17. Համակարգում է Համալսարանի կանոնադրությունից, զարգացման 

ռազմավարական ծրագրից, սույն Կանոնադրությունից և այլ իրավական 

ակտերից բխող՝ իր նպատակին, խնդիրներին ու գործառույթներին առնչվող այլ 

աշխատանքներ: 

 

5. ԵԶՐԱՓԱԿԻՉ ԴՐՈՒՅԹՆԵՐ 

5.1. Սույն Կանոնադրությունը, վերջինիս մեջ առաջարկվող փոփոխությունները և 

լրացումները հաստատում է Համալսարանի գիտական խորհուրդը: 

5.2.Սույն Կանոնադրությունն ուժի մեջ է մտնում հաստատման օրվանից: 

                                                                                                                                                                                                                                                                                 Հավելված 1   

ՇՊՀ ԶԱՐԳԱՑՄԱՆ ՌԱԶՄԱՎԱՐԱԿԱՆ ԾՐԱԳՐԻ ԻՐԱԿԱՆԱՑՈՒՄ ՊԻԳԲ ՇՐՋԱՓՈՒԼՈՎ 

       

ՊԼԱՆԱՎՈՐՈՒՄ  
ՇՊՀ զարգացման ռազմավարական ծրագիր  

/ԶՌԾ/ 
 

Կենտրոնների հնգամյա 

աշխատանքային 

ծրագրերիբ կազմում 

 
Կենտրոնների ամենամյա 

աշխատանքային ծրագրերի 

կազմում 

       

ԻՐԱԿԱՆԱՑՈՒՄ  
ՇՊՀ ԶՌԾ-ի իրականացմանն ուղղված 

գործողությունների /լուծումների/ հնգամյա և 

ամենամյա պլանների իրականացում 

 

Կենտրոնների հնգամյա 

աշխատանքային ծրագրերի 

գործողությունների 

/լուծումների/ պլանների 

իրականացում 

 

Կենտրոնների ամենամյա 

աշխատանքային ծրագրերի 

գործողությունների 

/լուծումների/ պլանների 

իրականացում 

       

ԳՆԱՀԱՏՈՒՄ  
Գործողությունների /լուծումների/ 

իրականացման մշտադիտարկման պլանի 

գործարկում 

 

Կենտրոնների հնգամյա 

աշխատանքային ծրագրերի 

գործողությունների 

/լուծումների/  գնահատում 

ըստ մշտադիտարկման 

պլանների 

 

Կենտրոնների ամենամյա 

աշխատանքային ծրագրերի 

գործողությունների 

/լուծումների/  գնահատում 

ըստ մշտադիտարկման 

պլանների գործարկում 

       

ԲԱՐԵԼԱՎՈՒՄ  
Բարելավման ծրագրերի և զարգացման հայեցակարգերի մշակում և իրականացում 

Զարգացման նոր ռազմավարական ծրագրի մշակում 

 


